
Rullering av lokal tiltaksstrategi for SMIL 2021-2024 

Spesielle miljøtiltak i jordbruket. 

 

Sjølve dokumentet. 

Fusa Bondelag har eit ynskje om at det kan lagast eit eige dokument, ein light versjon, som 

kun inneheld det vesentlige for søknadsprosessen.  

For eksempel: Kven kan søkje.  Korleis søkjer ein. Kva kan ein søkje på. Tilskotssatsar. 

Prioritering 

Bruk linkar i dokumentet slik at søkjar finn fram til relevant informasjon. Relevant 

informasjon er  f.eks søknadsskjema.  Det er også viktig at søkjar finn  fram til  kva som heilt 

konkret krevst på kvart enkelt tiltak for å få godkjent ein søknad. For eksempel ved søknad 

om rydding av attgrodd kulturmark. Kor tett må skogen vere for å få godkjent rydding.  Kor 

mange trer kan stå att etter ferdig rydding.  

 

Satsar. 

Satsar for eige arbeid må opp. Bruk IN sine satsar.  

Dei er pr. i dag: kr.350,- for eige arbeid med enkle hjelpemiddel. Kr.800,- for eige arbeid med 

traktor.  

Husk at søkjar ikkje får denne summen. Han får kun den prosenvise delen som kvar enkelt 

tiltak utløyser i tilskot. Det vert på same måte som om ein leiger nokon andre for å gjera 

jobben. 

 

Fordeling av tildelte midlar 

FB ynskjer at kommunen gjev større tilskotsprosent pr prosjekt i staden for å fordele på alle 

søkjarar.  Dei som ikkje vert prioritert i søknadsåret vert prioriterte neste år, eller året etter 

det igjen. Kommunen må ha ei prioriteringsliste på kvart enkelt prosjekt. 

Tippemiddelsøknader har det slik. 



   
Prioritering er vanskeleg, men i staden for å velgje den lette vegen som er å fordele litt til 

alle er det betre å gje meir opp mot maksimalsats. 

Forsøk i samtale med søkjar å finne ut når prosjektet er realiserbart.  Kan store prosjekt 

delast opp over fleire søknadsår? Loddtrekning er også ein metode ved 2 like søknader.  

Her er fleire moglegheiter.  

FB veit ingenting om søknadsmengd.  Kor mykje får kvar enkelt prosjekt. (prosentsats). Kor 

mange prosjekt vert gjennomført etter planen? Alt dette er viktig for å kunne avgjere kva 

som er rett metode.  Dersom alle prosjekt vert gjennomført med den praksis som har vore er 

det kanskje ikkje rett å endre praksis.  

1-2 satsingsområder. 

FB meiner at kommunen ikkje skal prioritere 1-2 satsingsområder pr. år.  Me held alle på 

med forskjellige ting og er på forskjellige stadier i det me held på med.  Ein brukar kan nyleg 

ha starta opp. For han kan det vere viktig å få sett i gong med rydding av kulturmark.  Ein 

annan brukar kan ha alt på stell med det jordiske.  Her kan det vere steingarden eller den 

gamle vårfloren som han no endeleg har tid til å setje i gong med.   

 

Redusere eller endre tiltak. 

Me ynskjer ikkje å ta vekk eller endre på eksisterande tiltak. 

Me har eit forslag til nytt tiltak.  Tilskot til «No Fence» 

Grunngjeving:  

Gjerder og grindar kan fjernast. Det vil lette tilgong for ålmenta. 

No Fence er arbeidsbesparande. Dette kan utløyse mange fordelar. Ein kan kanskje få til 

betre beiting. Enkelt å endre beiteområde ved f.eks stølsbeiting. Fleire dyreslag kan nyttast 

på samme område. Tidlegare ubeita område kan kanskje no nyttast. Sikkert fleire andre 

argument også.  

Tiltak som kan redusere ureining, erosjon mm. 

FB meiner at kommunen her gjerne må sjå på kvart enkelt tiltak. Enkelte tiltak vert gjerne 

gjennomført med mindre tilskotssats uansett. Andre tiltak vert ikkje gjennomført utan at dei 

får minst 30% tilskot. Dette er sjølvsagt ei vanskeleg vurdering. Mange av desse tiltaka gjev 

ingen inntektsauke. Dei er kun ei utgift. Det vert då ofte vanskeleg å prioritere desse tiltaka i 

ein ellers pressa kvardag økonomisk. 

